
Журнал включён в перечень 
журналов Высшей аттестационной 

TRANSMILLIY XAVF SIFATIDA NOQONUNIY 
MIGRATSIYA: NAZARIY VA AMALIY TAHLIL

Xolmirzayeva Shoxista Arziqul qizi,
 Toshkent davlat yuridik universiteti tayanch doktoranti

ORCID: 0009-0001-7439-5274
e-mail: xolmirzayevashoxista14@gmail.com

Annotatsiya. Mazkur maqolada noqonuniy migratsiya fenomeni transmilliy xavf sifatida nazariy va 
amaliy jihatdan tahlil qilinadi. Globallashuv jarayonida davlat chegaralarining nisbiy ochiqligi, iqtisodiy 
va ijtimoiy tengsizlik, qurolli mojarolar hamda ekologik inqirozlar noqonuniy migratsiya oqimlarining 
keskin ortishiga sabab boʻlmoqda. Shu nuqtayi nazardan, maqolada avvalo noqonuniy migratsiyaning 
nazariy konseptlari va uni transmilliy xavf sifatida baholashga oid ilmiy yondashuvlar koʻrib chiqiladi. 
Keyingi bosqichda esa amaliy jihatlar, yaʼni mintaqaviy va xalqaro darajadagi hamkorlik mexanizmlari, 
davlatlar oʻrtasidagi huquqiy kelishuvlar, migratsiya oqimlarini boshqarish tajribalari hamda mavjud 
muammolar tahlil qilinadi. Tadqiqot davomida xalqaro tashkilotlar (BMT, XMT, YI va boshqalar) 
faoliyati hamda Oʻzbekistonning bu boradagi milliy siyosati alohida eʼtibor markazida boʻladi. Muallif 
tomonidan noqonuniy migratsiyaga qarshi kurashda kompleks yondashuv, davlatlararo axborot 
almashinuvi, huquqiy bazani mustahkamlash hamda inson huquqlarini taʼminlashga asoslangan takli�lar 
ilgari suriladi.

Kalit soʻzlar: noqonuniy migratsiya, transmilliy xavf, xalqaro hamkorlik, huquqiy tartibga solish, 
milliy xavfsizlik

НЕЗАКОННАЯ МИГРАЦИЯ КАК ТРАНСНАЦИОНАЛЬНАЯ УГРОЗА: 
ТЕОРЕТИЧЕСКИЙ И ПРАКТИЧЕСКИЙ АНАЛИЗ

Холмирзаева Шохиста Арзикул кизи,
базовый докторант Ташкентского государственного 

юридического университета

Аннотация. В данной статье в теоретическом и практическом аспектах рассматривается 
явление незаконной миграции как транснациональная угроза. В условиях глобализации 
относительная открытость государственных границ, экономическое и социальное 
неравенство, вооружённые конфликты, а также экологические кризисы приводят к резкому 
увеличению миграционных потоков нелегального характера. В этой связи прежде всего 
проанализированы теоретические концепции незаконной миграции и научные подходы к её 
оценке в качестве транснациональной угрозы. Кроме того, внимание уделяется практическим 
аспектам, в частности механизмам регионального и международного сотрудничества, 
межгосударственным правовым соглашениям, опыту управления миграционными потоками, 
а также существующим проблемам в данной сфере. В ходе исследования особый акцент сделан 
на деятельности международных организаций (ООН, Международной организации труда, 

Европейскому союзу и др.) и национальной миграционной политике Республики Узбекистан. 
Автор выдвигает предложения, основанные на комплексном подходе к противодействию 
незаконной миграции, усилению межгосударственного обмена информацией, укреплению 
правовой базы и обеспечению соблюдения прав человека.

Ключевые слова: незаконная миграция, транснациональная угроза, международное 
сотрудничество, правовое регулирование, национальная безопасность

ILLEGAL MIGRATION AS A TRANSNATIONAL RISK: THEORETICAL AND 
PRACTICAL ANALYSIS

Kholmirzayeva Shokhista Arziqul kizi,
Basic Doctoral student at Tashkent State University of Law

Abstract. This article analyzes the phenomenon of illegal migration from a theoretical and practical 
point of view as a transnational threat. In the process of globalization, the relative openness of state 
borders, economic and social inequality, armed con�licts, and environmental crises are causing a sharp 
increase in illegal migration �lows. From this point of view, the article primarily examines the theoretical 
concepts of illegal migration and scienti�ic approaches to its assessment as a transnational threat. 
At the next stage, practical aspects are analyzed, that is, mechanisms of cooperation at the regional 
and international levels, legal agreements between states, experience in managing migration �lows, 
and existing problems. During the study, special attention will be paid to the activities of international 
organizations (UN, ILO, EU, etc.) and Uzbekistan’s national policy in this area. The author puts forward 
proposals based on a comprehensive approach to combating illegal migration, interstate information 
exchange, strengthening the legal framework, and ensuring human rights.

Keywords: illegal migration, transnational threat, international cooperation, legal regulation, 
national security

Kirish
Aytish joizki, soʻnggi oʻn yilliklarda global migratsiya jarayonlari jadal surʼatlarda 

rivojlanib, xalqaro hamjamiyat oldida yangi ijtimoiy, iqtisodiy va huquqiy muammolarni 
yuzaga keltirmoqda. Xususan, noqonuniy migratsiya ushbu jarayonlarning eng murakkab va 
xavotirli koʻrinishlaridan biri boʻlib, u nafaqat alohida davlatlarning milliy xavfsizligiga, balki 
mintaqaviy hamda global barqarorlikka ham tahdid solmoqda. Shu bois ilmiy adabiyotlarda 
ham, xalqaro huquqiy hujjatlarda ham noqonuniy migratsiya tobora koʻproq transmilliy 
xavf sifatida talqin qilinmoqda. Ayniqsa, hozirgi globallashuv sharoitida dunyo hamjamiyati 
davlatlardagi migratsiya oqimlari bilan bogʻliq keskin vaziyatlar yechimini topishga qaratilgan 
saʼy-harakatlarni muvo�iqlashtirish hamda ushbu yoʻnalishdagi xalqaro hamkorlikning 
tashkiliy-huquqiy asoslarini takomillashtirish zaruriyatiga duch kelmoqda (Academy of 
Public Administration..., 2014). Birlashgan Millatlar Tashkiloti maʼlumotlariga koʻra, dunyoda 
taxminan 281 million xalqaro migrant mavjud boʻlib, bu umumiy aholining 3,6 foizini tashkil 
etadi (Oriental Renaissance, 2025, February). Mazkur raqamlarning oʻziyoq migratsiya 
jarayonlarining xalqaro miqyosdagi roli va ahamiyati qanchalik muhim ekanligini koʻrsatadi. 
Shu oʻrinda migratsiyaning koʻrinishlaridan biri boʻlgan “noqonuniy migratsiya” tushunchasi, 
uning mazmuni, shakllari, kelib chiqishi va boshqa jihatlari xususida toʻxtalib oʻtamiz.

Asosiy qism
Aytish kerakki, xalqaro doirada migratsiya sohasida, xususan, noqonuniy migratsiyaga 

qarshi kurash borasida faoliyat olib boruvchi yagona ixtisoslashgan va muvo�iqlashtirilgan 

xalqaro tashkilot mavjud emas (Rasulov, 2025). “Noqonuniy migratsiya” tushunchasi 
ilmiy va maxsus adabiyotlarda turlicha ifodalanganligi sababli hozirgacha uning 
yagona taʼri�i mavjud emas. Xususan, bir guruh olimlar tahlil qilinayotgan muammoni 
izohlashda “qonunga xilof migratsiya” atamasini qoʻllasa, boshqalari “nolegal migratsiya” 
tushunchasidan foydalanadi. Uchinchi guruh mualli�lar esa “jinoiy migratsiya” atamasini 
ishlatadi (Otajonov, 2025). Bu masalada mualli�lar tomonidan eng koʻp qoʻllanadigan atama 
“qonunga xilof migratsiya” tushunchasi boʻlib, ushbu masalani oʻrgangan huquqshunos 
olim A.N. Shkilev (2006) qonunga xilof migratsiyaga quyidagicha taʼrif beradi: “Qonunga 
xilof migratsiya deganda aholining jismoniy makonda ijtimoiy-iqtisodiy, huquqiy-siyosiy 
hamda milliy-demogra�ik omillar taʼsirida xalqaro huquqning umumiy normalari va milliy 
qonunchilik talablarini buzgan holda hududiy koʻchishi tushuniladi”. Shuningdek, mazkur 
masalada E.X. Kaxbulayeva “qonunga xilof migratsiya – amaldagi xalqaro huquq va milliy 
qonunchilik normalarini buzuvchi, milliy xavfsizlik hamda butun xalqaro hamjamiyatga 
xavf soluvchi ijtimoiy xav�li, jadal rivojlanayotgan jarayon” deya �ikr bildirdi (Kakhbulaeva, 
2011). M.I. Barannikning �ikricha esa noqonuniy migratsiya shaxsning oʻzga mamlakatga 
borishi yoki yashash manzilini tark etishi, oʻz hududiga xorijiy fuqarolarni noqonuniy yoʻl 
bilan kiritish, tranzit qilish hamda qonunga xilof ravishda boshqa mamlakatga chiqishi 
bilan bogʻliq jarayonni anglatadi (Barannik 2002). Professor V.N. Sumarokov (2014) esa 
shaxsning chet elga chiqishi va ikkinchi mamlakat hududida boʻlishi qonuniy asoslarda 
vujudga kelgan boʻlsa-da, biroq uning mamlakatga qonunga xilof ravishda kirishini ham 
noqonuniy migratsiya sifatida baholaydi.

Olimlarning �ikrlarini davom ettirgan holda G.Y. Dudin va S.V. Kalininalar (2013) umumiy 
maʼnoda qonunga xilof migratsiyani mamlakatga kirish va uning hududida boʻlish qoidalarini 
buzgan holda davlat hududida amalga oshiriladigan har qanday harakatlanish tarzida 
ifodalaydi. Yana bir olim A. Fedaroka (2012) “qonunga xilof migratsiya” tushunchasini 
muayyan mamlakat hududiga chet el fuqarolari va fuqaroligi boʻlmagan shaxslarning kirishi, 
tranzit oʻtishi, boʻlishi hamda undan chiqishi boʻyicha oʻrnatilgan tartibni buzgan holda 
harakatlanishi natijasida yuzaga keladigan migratsiya sifatida taʼri�laydi.

Ushbu muammoni oʻrgangan yana bir olim A.V. Suxarnikova shaxsni noqonuniy migrant 
deb hisoblash uchun quyidagi holatlar mavjud boʻlishini koʻrsatadi (Sukharnikova, 2010): 
1) xorijiy davlat hududiga belgilangan chegara-nazorat oʻtkazish punktlarini buzgan holda 
kirgan shaxslar; 2) amaldagi immigratsiya qoidalarini buzgan holda mamlakat hududida 
yashagan shaxslar; 3) noqonuniy yoʻllar bilan mamlakat hududiga kirgan shaxslar doirasi.

Tadqiqotchi B.I. Egamberdiyevning �ikriga koʻra (2021), noqonuniy migratsiya Oʻzbekiston 
Respublikasi fuqarosi, chet el fuqarosi yoki fuqaroligi boʻlmagan shaxslarning Oʻzbekiston 
Respublikasi qonunlarida belgilangan respublika hududiga kirish, boʻlish va undan chiqish 
yoxud Oʻzbekiston Respublikasi hududi orqali tranzit oʻtish tartiblarini buzgan holda 
harakatlanishi sifatida taʼri�lanadi.

Yuqoridagi taʼri�larga qoʻshilgan hamda ularni umumlashtirgan holda, noqonuniy 
migratsiyaga muayyan davlat hududiga belgilangan tartiblarga zid ravishda kirish, unda 
noqonuniy ravishda yashash yoki qonuniy talablarga muvo�iq boʻlmagan holda mehnat 
faoliyatini amalga oshirish, deb taʼrif berish maqsadga muvo�iqdir. Zero, “noqonuniy 
migratsiya” tushunchasi oʻzida noqonuniy kirish, mamlakat hududida noqonuniy boʻlish 
hamda noqonuniy faoliyatni amalga oshirish kabi holatlarni birlashtiradi. Uning ijtimoiy 
xav�liligi esa davlatlarning milliy xavfsizligiga, iqtisodiy barqarorligiga, ijtimoiy tizimlariga 
hamda demogra�ik holatiga jiddiy taʼsir koʻrsatishi bilan izohlanadi. 

Yuqoridagilardan kelib chiqadiki, noqonuniy migratsiya deganda, shaxslarning tegishli 
davlat qonunchiligini buzgan holda boshqa davlat hududiga kirishi, u yerda yashashi 
yoki mehnat faoliyatini amalga oshirishi tushuniladi. Xususan, ushbu tushuncha quyidagi 
holatlarni oʻz ichiga oladi:

1) davlat chegarasini viza yoki ruxsatnomasiz kesib oʻtish;
2) viza yoki yashash muddati tugagan boʻlsa-da, mamlakat hududida qolish;
3) qonuniy asosda kirgan boʻlsa-da, belgilangan tartibga zid ravishda faoliyat yuritish;
4) soxta hujjatlar asosida harakat qilish yoki yashash.
Shu o‘rinda noqonuniy migratsiyaning transmilliy xavf sifatida baholanishi xususida 

to‘xtalamiz. Noqonuniy migratsiya zamonaviy xalqaro munosabatlar tizimida eng murakkab 
va koʻp qirrali ijtimoiy-huquqiy hodisalardan biri hisoblanadi. U nafaqat alohida davlatlarning 
milliy xavfsizligiga, balki mintaqaviy va global barqarorlikka ham bevosita taʼsir koʻrsatadi. 
Shu bois xalqaro huquq nazariyasi va amaliyotida noqonuniy migratsiya transmilliy xavf 
sifatida talqin qilinmoqda (Academy of Public Administration..., 2014).

Nega noqonuniy migratsiya transmilliy xavf sifatida baholanadi?
Birinchidan, noqonuniy migratsiyaning transmilliy tabiati uning yagona davlat hududi 

bilan chegaralanmasligida namoyon boʻladi. Migratsiya oqimlari koʻpincha bir nechta 
davlatlar hududi orqali harakatlanadi, bunda “tranzit mamlakatlar” va “manzil mamlakatlar” 
oʻrtasida murakkab aloqalar tizimi shakllanadi. Shu sababli noqonuniy migratsiya 
masalasi faqat bir davlat doirasida hal etilishi mumkin emas, balki koʻp tomonlama xalqaro 
hamkorlikni talab qiladi (Abdullayev, 2023).

Ikkinchidan, noqonuniy migratsiya xavfsizlik bilan bevosita bogʻliqdir. U terrorizm, 
uyushgan jinoyatchilik, odam savdosi, giyohvand moddalar kontrabandasi kabi boshqa 
transmilliy jinoyatlar bilan uzviy ravishda chirmashib ketgan (Paliniyozova, 2024). BMTning 
Transmilliy uyushgan jinoyatchilikka qarshi konvensiyasi (2000) va uning protokollarida 
mazkur masala alohida qayd etilgan. Shu nuqtayi nazardan, noqonuniy migratsiya faqat 
mehnat bozori yoki ijtimoiy masalalar bilan cheklanmay, balki kengroq xalqaro xavfsizlik 
kontekstida koʻrib chiqiladi.

Uchinchidan, noqonuniy migratsiya ijtimoiy-iqtisodiy beqarorlik omili sifatida ham 
transmilliy xususiyat kasb etadi. Migrantlarning noqonuniy ravishda joylashishi qabul 
qiluvchi davlatlarda mehnat bozorida “soya iqtisodiyoti”ning kuchayishiga olib keladi, soliq 
tizimiga zarar yetkazadi hamda ijtimoiy xizmatlar tizimiga bosimni oshiradi. Shu bilan birga, 
bunday jarayonlar millatlararo keskinlik va ijtimoiy ziddiyatlarning kuchayishiga ham sabab 
boʻlishi mumkin.

Toʻrtinchidan, noqonuniy migratsiyani transmilliy xavf sifatida baholashning huquqiy 
asosi xalqaro huquq normalari va davlatlar oʻrtasidagi kelishuvlarda oʻz ifodasini topgan. 
Xususan, 1990-yildagi “Migrant ishchilar va ularning oila aʼzolari huquqlarini himoya qilish 
toʻgʻrisidagi xalqaro konvensiya”da, shuningdek, Yevropa Ittifoqining Shengen kelishuvlari va 
Dublin tizimini tartibga soluvchi hujjatlarida noqonuniy migratsiyaga qarshi kurash xalqaro 
majburiyat sifatida belgilangan. Bu esa mazkur hodisani xalqaro-huquqiy doirada transmilliy 
tahdid sifatida mustahkamlaydi.

Shunday qilib, noqonuniy migratsiyaning transmilliy xavf sifatida baholanishi uch asosiy 
mezon bilan izohlanadi:

birinchidan, davlat chegaralaridan oʻtuvchi murakkab va koʻp bosqichli jarayon sifatida 
transmilliylik;

ikkinchidan, xavfsizlik, terrorizm va uyushgan jinoyatchilik bilan uzviy bogʻliqligi;

uchinchidan, xalqaro huquqiy normalarda bunday tahdid sifatida eʼtirof etilishi. Natijada, 
noqonuniy migratsiya milliy doiradagi ijtimoiy hodisa emas, balki global xavfsizlik va 
xalqaro hamkorlikni talab etuvchi transmilliy tahdid sifatida ilmiy asosga ega boʻladi. Yaʼni, 
yuqoridagilardan kelib chiqib aytadigan boʻlsak, noqonuniy migratsiya ushbu xususiyatlarni 
oʻzida mujassam qilgan transmilliy xavfdir. 

Endi esa noqonuniy migratsiya natijasida yuzaga keladigan muammolar va ularning 
oqibatlari xususida toʻxtalamiz.

Birinchidan, noqonuniy migratsiyaning transmilliy xav�liligi, avvalo, davlatlarning milliy 
xavfsizligiga tahdid solishida namoyon boʻladi. Chunki terrorizm, odam savdosi, narkotiklar 
kontrabandasi kabi ogʻir va qabih jinoyatlar aksar hollarda aynan ushbu toifadagi shaxslar 
faoliyati bilan bogʻliq holda sodir etilmoqda.

Ikkinchidan, inson huquqlarining qoʻpol ravishda buzilishi hamda ushbu toifadagi 
shaxslarning huquqiy va ijtimoiy jihatdan himoyasiz holatda qolishi mazkur muammoning 
eng ogʻriqli jihatlaridan biridir.

Uchinchidan, mamlakatdagi epidemiologik vaziyatning yomonlashuvi va aholi sogʻligʻining 
xavf ostida qolishi ham noqonuniy migratsiya bilan bogʻliq muhim muammolardan biri 
hisoblanadi.

Shu va yana boshqa bir qator noqonuniy migratsiya bilan bogʻliq muammolar mavjud. 
Mazkur holatlardan kelib chiqib, davlatlararo hamkorlik masalalarini tahlil qilish asosida 
noqonuniy migratsiyaga qarshi samarali hamkorlikni rivojlantirish maqsadida quyidagi 
takli�larni ilgari suramiz hamda ularni amaliyotga joriy etish maqsadga muvo�iq, deb 
hisoblaymiz:

birinchidan, davlatlar oʻrtasida muvo�iqlashtirilgan transmilliy hamkorlikni yoʻlga qoʻyish 
va mavjud institutsional mexanizmlarni yanada kuchaytirish;

ikkinchidan, xalqaro doirada noqonuniy migratsiyaga qarshi kurash boʻyicha yagona 
siyosatni ishlab chiqish va uni xalqaro amaliyotga izchil joriy etish. 

Shu oʻrinda Oʻzbekiston Respublikasining noqonuniy migratsiya sohasidagi qonunchiligi 
va xalqaro hamkorligi masalasiga toʻxtalib oʻtamiz. Oʻzbekiston Respublikasi mustaqillikka 
erishganidan soʻng migratsiya jarayonlarini huquqiy jihatdan tartibga solish hamda 
noqonuniy migratsiyaga qarshi kurashishni davlat siyosatining ustuvor yoʻnalishlaridan biri 
sifatida belgiladi. Qonunchilikda ushbu masalaga oid asosiy normalar quyidagi normativ-
huquqiy hujjatlarda oʻz aksini topgan. Jumladan, Oʻzbekiston Respublikasi Konstitutsiyasida 
shaxsning erkin harakatlanish huquqi, shuningdek, mamlakat xavfsizligini taʼminlash 
maqsadida mazkur huquqni cheklash imkoniyati mustahkamlangan.

“Aholini roʻyxatga olish toʻgʻrisida”gi Qonun (2020-yil) migratsiya oqimlarini nazorat 
qilish hamda statistika maʼlumotlarini yigʻish imkonini beradi. Oʻzbekiston Respublikasi 
fuqarolarining xorijga chiqish tartibi asosan “Oʻzbekiston Respublikasi fuqarosining 
xorijga chiqish tartibi toʻgʻrisida”gi nizom bilan tartibga solinadi. Shuningdek, Oʻzbekiston 
Respublikasi Maʼmuriy javobgarlik toʻgʻrisidagi kodeksi hamda Jinoyat kodeksida 
noqonuniy migratsiya, davlat chegarasini noqonuniy kesib oʻtish, odam savdosi, hujjatlarni 
qalbakilashtirish kabi huquqbuzarliklar uchun javobgarlik choralari belgilangan. Bundan 
tashqari, “Odam savdosiga qarshi kurashish toʻgʻrisida”gi Qonun (2008-yil, yangi tahriri 
2020-yilda qabul qilingan) noqonuniy migratsiya bilan bogʻliq jinoyatlarga qarshi 
kurashishda muhim huquqiy asos boʻlib xizmat qiladi.

Soʻnggi yillarda hukumat tomonidan noqonuniy migratsiyani kamaytirish, mehnat 
migrantlarining huquqlarini himoya qilish, shuningdek, fuqarolarning chet elda qonuniy 

mehnat faoliyatini amalga oshirishi uchun zarur shart-sharoitlar yaratishga qaratilgan qator 
qaror va farmonlar qabul qilinmoqda. Xususan, “Xorijda vaqtincha mehnat faoliyatini amalga 
oshirayotgan Oʻzbekiston Respublikasi fuqarolarini va ularning oila aʼzolarini qoʻllab-quvvatlash 
boʻyicha qoʻshimcha chora-tadbirlar toʻgʻrisida”gi Oʻzbekiston Respublikasi Prezidentining 
qarori ushbu yoʻnalishdagi muhim normativ-huquqiy hujjatlardan biri hisoblanadi.

Xalqaro-huquqiy hamkorlik. Oʻzbekiston Respublikasi noqonuniy migratsiyaga qarshi 
kurashishda xalqaro hamjamiyat bilan faol hamkorlik qilib kelmoqda. Bu borada quyidagilarni 
alohida qayd etish mumkin.

BMT doirasida: Oʻzbekiston BMTning odam savdosi, migratsiya va inson huquqlari 
boʻyicha qator xalqaro konvensiyalariga qoʻshilgan. Jumladan, 2003-yilda Transmilliy 
uyushgan jinoyatchilikka qarshi konvensiya va uning Odam savdosiga qarshi qoʻshimcha 
protokolini rati�ikatsiya qilgan.

Xalqaro mehnat tashkiloti (XMT): Oʻzbekiston XMTning asosiy konvensiyalarini 
rati�ikatsiya qilgan, biroq hozircha Migrant ishchilar toʻgʻrisidagi 144-sonli konvensiyani 
rati�ikatsiya qilmagan. Shu bilan birga, migrantlar huquqlarini himoya qilish boʻyicha milliy 
strategiyalar ishlab chiqilmoqda.

MDH doirasida: Oʻzbekiston MDH davlatlari bilan noqonuniy migratsiyaga qarshi 
kurashish boʻyicha kelishuvlar asosida hamkorlik qiladi. Ushbu hamkorlik chegaralarni 
qoʻriqlash, maʼlumot almashish va qoʻshma operatsiyalar oʻtkazishni nazarda tutadi.

Shanxay hamkorlik tashkiloti (ShHT): tashkilot doirasida transmilliy jinoyatchilik va 
noqonuniy migratsiyaga qarshi kurashish boʻyicha qoʻshma dasturlar amalga oshirilmoqda.

Ikki tomonlama shartnomalar: Oʻzbekiston Rossiya, Qozogʻiston, Janubiy Koreya, BAA 
va boshqa davlatlar bilan mehnat migrantlarini qonuniylashtirish hamda noqonuniy 
migratsiyaning oldini olish boʻyicha bitimlar tuzgan.

Xulosa
Noqonuniy migratsiyaning transmilliy xavf sifatida oʻrganilishi nazariy va amaliy jihatdan 

uning murakkab hamda koʻp qirrali tabiatini ochib beradi. Nazariy nuqtayi nazardan, u milliy 
chegaralardan tashqariga chiqadigan va xalqaro-huquqiy normalar bilan tartibga solishni 
talab etadigan global hodisa sifatida namoyon boʻladi. Amaliy tahlil esa bunday jarayonning 
davlatlar oʻrtasidagi xavfsizlik, ijtimoiy-iqtisodiy barqarorlik hamda huquqiy tartibotga 
bevosita taʼsirini yaqqol koʻrsatadi. 

REFERENCES

1. Abdullayev, E. Gʻ. (2023, December). Migratsiya: asosiy kategoriyalar va ularning mohiyati 
[Migration: main categories and their essence]. Taʼlim innovatsiyasi va integratsiyasi [Educational 
Innovation and Integration], 11 (6), 97–104.

2. Academy of Public Administration under the President of the Republic of Uzbekistan. 
(2014). Milliy xavfsizlik tizimi [National security system] (p. 190). Committee for Coordination of the 
Development of Science and Technology under the Cabinet of Ministers of the Republic of Uzbekistan. 
Tashkent: Akademiya Publ.

3. Barannik, M. I. (2002). Kriminologicheskiye i pravovyye voprosy v borʼbe s nelegalʼnoy 
migratsiey [Criminological and legal issues in the �ight against illegal migration]. Vladivostok Center 
for the Study of Organized Crime. Vladivostok.



12.00.10 – XALQARO HUQUQ
2025-YIL 4-SON

VOLUME 2 
ISSUE 4 / 2025

74 ISSN 2181-8118 O‘ZBEKISTON QONUNCHILIGI TAHLILI / ОБЗОР ЗАКОНОДАТЕЛЬСТВА УЗБЕКИСТАНА / UZBEKISTAN LAW REVIEW 

4. Dudin, G. U., & Kalinina, S. V. (2013). Operatsiya Nelehalʹnyy mihrant. Migratsionnoye pravo 
[Operation Illegal Migrant]. [Migration law].

5. Egamberdiev, B. I. (2021). Ichki ishlar organlarining migration zharayonlariga doir faoliyatini 
takomilashtirish [Improving the activities of internal affairs bodies in relation to migration processes]. 
[Abstract of PhD Dissertation]. Тashkent.

6. Fedaroka, A. (2012). Migratsiya naseleniya: kontseptsiya, prichiny, posledstviya [Population 
migration: concept, causes, consequences]. Zhurnal mezhdunarodnogo prava i mezhdunarodnykh 
otnosheniy [Journal of International Law and International Relations], 4.

7. International Organization for Migration (IOM). (2022). World Migration Report. Geneva: IOM 
Publ.

8. Joʻrayev, Sh. A. (n.d.). Migratsiya sohasidagi qonunchilik ijrosi ustidan prokuror nazorati va uni 
takomillashtirsh masalalari [Issues of prosecutorial control over the implementation of legislation in the 
�ield of migration and its improvement].

9. Kakhbulaeva, E. Kh. (2011). Kriminalisticheskie, pravovye i kriminologicheskie aspekty 
organizatsii nelegalnoy migratsii [Forensic, legal and criminological aspects of the organization of 
illegal migration]. [Abstract of PhD Dissertation]. Rostov-on-Don.

10. Makarov, M. A. (2021). Organizatsiya nelegalnoy migratsii [Organization of illegal migration]. 
[Masterʼs thesis]. Krasnoyarsk.

11. Oriental Renaisance. (2025, February). Mehnat migratsiyasi boʻyicha xalqaro hamkorlik 
masalalari [Issues of international cooperation on labor migration]. Innovative, Educational, Natural 
and Socail Sciences 5(2). www.oriens.uz.

12. Otajonov, A. A. (2025). Qonunga xilof migratsiyaga qarshi kurashish: huquqiy tartibga solish va 
javobgarlik muammolari [Combating illegal migration: legal regulation and accountability issues] (p. 
160). [Monograph]. Tashkent: Impress media Publ.

13. Paliniyozova, N. (2024). Hozirgi kunda noqonuniy migratsiyaga qarshi kurashishning mazmun-
mohiyati [The essence of combating illegal migration today]. Yangi Oʻzbekiston ilmiy tadqiqotlar jurnali 
[New Uzbekistan Journal of Scienti�ic Research], 1(4), 4–8.

14. Rasulov, J. (2025). Xalqaro migratsiya huquqi [International migration law] (p. 52). Tashkent: 
TSUL Publ.

15. Shkilev, A. N. (2006). Migratsiya – eto prestuplenie: pravovye i kriminologicheskie aspekty 
[Migration is a crime: legal and criminological aspects]. [Abstract of PhD Dissertation]. Nizhny 
Novgorod.

16. Sukharnikova, A. V. (2010). Metodologiya rassledovaniya prestupleniy, sovershennykh v sfere 
organizatsii nelegalʼnoy migratsii [Methodology for investigating crimes committed in the �ield of 
organizing illegal migration] (p. 23). [Abstract of a Candidateʼs Dissertation]. Moscow.

17. Sumarokov, V.N. (2014). Nelegalnaya migratsiya kak ugroza natsionalnoy bezopasnosti 
Rossiyskoy Federatsii: kontseptsiya, soderzhanie, prichiny vozniknoveniya, napravleniya 
protivodeystviya [Illegal migration as a threat to national security of the Russian Federation: concept, 
content, causes, and countermeasures]. Transport Business in Russia, 1.

18. United Nations. (2000). United Nations Convention against Transnational Organized Crime and 
the Protocol against the Smuggling of Migrants by Land, Sea and Air. New York: United Nations.



O‘ZBEKISTON 
QONUNCHILIGI TAHLILI 

ILMIY-TAHLILIY JURNAL
2025-YIL 4-SON

ОБЗОР 
ЗАКОНОДАТЕЛЬСТВА 

УЗБЕКИСТАНА
НАУЧНО-АНАЛИТИЧЕСКИЙ ЖУРНАЛ

2025 ГОД № 4

UZBEKISTAN
LAW REVIEW

SCIENTIFIC ANALYTICAL JOURNAL
2025 ISSUE 4

ISSN 2181-8118

DOI: 10.51788/TSUL.UZLAWREV.

VOLUME 2 / ISSUE 4 / 2025

DOI: 10.51788/TSUL.UZLAWREV.2.4.


